
Abstrak

Faktor modal memberi kesan kepada prestasi perbankan di Malaysia selain daripada
itu, isu — isu inovasi dalam instrument produk kewangan dan perkembangan baru
dalam pasaran antarabangsa terhadap pelanggan juga akan memberi impak kepada
prestasi perbankan. Manakala tiada jaminan untuk bertahan mahupun terselamat
kepadq institusi bank terhadap produk pembiayaan yang di tawarkan jika
berlakunya krisis ekonomi. Menurut (Barnes 2008) dan ia merupakan satu
keperluan untuk mengekalkan prestasi kewangan di kalangan institusi kewangan,
terutamanya dalam sektor perbankan. Kajian yang dijalankan ini mempunyai
beberapa objektif yang tertentu, seperti untuk mengenalpasti faktor yang
dipengaruhi diantara pinjaman tidak berbayar (NPL) terhadap prestasi institusi
perbankan. Untuk mengenalpasti faktor yang dipengaruhi di antara modal terhadap
prestasi institusi perbankan. Untuk mengenalpasti mengenalpasti faktor yang
dipengaruhi diantara saiz institusi perbankan terhadap prestasi institusi perbankan.
Kajian ini dilakukan dengan menggunakan data sekunder atau lebih dikenali data
pane yang kini popular dalam bidang kewangan. Seterusnya, data dianalisis
menggunakan Statistic Package for Social Science (SPSS) For Windows Version
23.0 SPSS. Analisis statistik yang digunakan pula ialah analisis deskriptif dan
analisis regresi kajian buka parametrik. Dapatan kajian menunjukkan bahawa
ketiga-tiga pembolehubah tidak bersandar iaitu pinjamn tidak berbayar (NPL), saiz
institusi perbankan dan nisbah modal adalah mempunyai hubungan yang signifikan
dengan pulangan ke atas asset (ROA). Kajian yang akan datang dicadangkan untuk
meneruskan Kkajian ini dengan membesarkan skop kajian kepada bidang yang lebih
meluas dimana supaya penyelidik yang akan datang mendapat keputusan yang lebih
tepat

Kata Kunci: Prestasi Kewangan, Nisbah Modal, Pinjaman Tidak Berbayar,
Pulangan atas Aset

THE RELATIONSHIP BETWEEN SAIZ INSTITUTIONS,
NONPERFORMING LOANS & CAPITAL RATIO TOWARDS FINANCIAL
PERFORMANCE OF BANKING INSTITUTION

Abstract

Capital factors affect the performance of banking in Malaysia. due to innovation
issues in financial product instruments and new developments in the international
market towards customers. While there is no guarantee of survival or survival in
banking institutions against the financing products offered in the wake of the
economic crisis. Furthermore, it is a requirement to maintain financial performance
among financial institutions, especially in the banking sector. This study has to
identify factors affecting the non-performing loans (NPLs) on the performance of
banking institutions. To identify the factors influencing capital against the
performance of banking institutions. To identify the factors influencing the size of
the banking institutions on the performance of banking institutions. This study is
done using secondary data or better known pane data which is now popular in
finance. Subsequently, the data was analyzed using the Statistical Package for
Social Science (SPSS) For Windows Version 23.0 SPSS. Statistic statistics used
were descriptive analysis and regression analysis of open parametric study. The
findings show that the three independent variables ie non-performing loans
(NPLs), the size of the banking institutions and the ratio capital have significant
relationships with return on assets (ROA).

Keyword: Financial Performances, Capital Ratio, Non-Performing Loan, Return on
Asset

PENDAHULUAN

Negara yang maju pastinya mempunyai keadaan ekonomi yang baik sama ada dari
segi struktur ekonomi, pengurusan ekonomi dan khususnya pertumbuhan ekonomi
dalam negaranya. Setiap sudut yang berkait dengan ekonomi mempunyai sektor —
sektor yang memberi sokongan dan pengaruh terhadap ekonomi tersebut untuk terus
maju ke hadapan setaraf dengan kedudukan ekonomi negara — negara maju yang
lain. Melalui kajian (Louzis, Vouldis, & Metaxas, 2012) antara sektor yang
memberi pengaruh yang besar terhadap kedudukan ekonomi adalah sektor
perbankan.

Tambahan, prestasi industri perbankan juga turut memainkan peranan
penting dimana aktiviti — aktiviti yang dilakukan oleh pihak bank melibatkan
perkembangan ekonomi sesebuah negara. Justeru, dengan peningkatan prestasi
institusi  perbankan yang kukuh ianya akan dapat memajukan serta
memperkukuhkan lagi keadaan ekonomi sesebuah negara setara dengan negara —
negara maju yang lain. Sejajar dengan itu, negara — negara maju yang sedia ada
pada masa kini, mempunyai prestasi industri perbankan yang terbaik. Oleh kerana,

industri  perbankan merupakan sektor yang menjadi tumpuan terhadap
perkembangan dan Kkestabilan negara, terdapat pelbagai isu yang sering
dibincangkan oleh pelbagai lapisan dari golongan pendidikan hingga ke pemimpin
negara. Maka dengan kepentingan bidang sektor perbankan ini telah menarik minat
pengkaji untuk mengkaji isu yang timbul dalam industri perbankan.

LATARBELAKANG

Perbankan merupakan satu sistem yang digunapakai oleh setiap negara dan
termasuk juga negara yang sedang membangun ini iaitu Malaysia. Terdapat dua
jenis sistem perbankan iaitu sistem perbankan konvesional dan sistem perbankan
islam yang diamalkan didalam sektor perbankan di negara Malaysia. Pada awalnya,
perbankan konvensional merupakan sistem perbankan pertama yang telah
digunapakai hampir selurun dunia dan tidak terkecuali di Malaysia turut
menjalankan sistem perbankan konvensional. Kira-kira dalam 850 tahun yang lalu
sistem perbankan konvensional ini telah diwujudkan dan pelbagai produk telah
ditawarkan dalam sistem perbankan konvensional ini seperti kad kredit, overdraf,
pelaburan dan sebagainya. Namun, terdapat unsur-unsur riba, gharar (keraguan atau
ketidakpastian) dan maysir (perjudian) dalam institusi kewangan konvensional ini.
Sistem Perbankan Islam pula mula berkembang sejak tahun 1969 dan bermula
daripada tahun tersebut sistem perbankan Islam ini semakin berkembang dari
semasa ke semasa di Malaysia.

Berdasarkan kajian Ruzian Markom dan Norilawati Ismail (2009) ada
menyatakan bahawa Lembaga Tabung Haji (LTH) atau juga dikenali sebagai
Perbadanan Wang Simpanan Bakal-bakal Haji merupakann institusi yang pertama
telah melaksanakan sistem perbankan kewangan Islam di Malaysia pada tahun
tersebut. Hal ini kerana ingin menggalakkan masyarakat Muslim di Malaysia untuk
mula menyimpan wang mereka berlandaskan shariah di samping dapat menunaikan
ibadah haji. Hal yang demikian, menurut kajian Abdus Samad (2004) yang turut
mengkaji prestasi bank di Bahrain ini mendapati bahawa peratus keutungan
perbankan Islam lebih kecil berbanding perbankan konvensional dalam kajian belia
kerana segala kegiatan dalam sistem perbankan Islam adalah bebas daripada faedah
jika dibandingkan sistem perbankan konvensional yang terlibat dalam faedah yang
mana kadar faedah yang dikenakan itu adalah dikategorikan sebagai riba.
Walaubagaimanapun, dalam Islam mengharamkan sebarang kegiatan yang
melibatkan riba, maysir dan gharar ini telah memberikan kesedaran kepada umat
Islam khususnya di Malaysia.

Walaupun sistem pengurusan bagi setiap perbankan ini adalah berbeza,
namun kedua-dua jenis perbankan ini amat mementingkan prestasi bank masing-
masing. Pulangan ke atas aset (ROA) menjadi ukuran dalam sistem perbankan
konvensional dan juga perbankan Islam. Oleh itu, kajian ini dilaksanakan adalah
ingin mengenal pasti prestasi bank di Malaysia berdasarkan pemboleh ubah
bersandar serta pemboleh ubah bebas yang telah dipiih khususnya dalam Bank
Islam Bhd Malaysia dan Malayan Banking Bhd

PENYATAAN MASALAH

Perbankan adalah industri yang semakin berkembang pesat. Hal ini demikian kerana
setiap bank akan cuba meningkatkan prestasi keseluruhan serta keuntungan untuk
menduduki kedudukan yang lebih baik dalam sistem kewangan. Kajian ini akan
mengenal pasti unsur-unsur utama yang memberi kesan kepada prestasi bank.
Berdasarkan (Mohammad Taqgiuddin Mohamad, 2010) menyediakan bukti
empirikal di mana faktor modal memberi kesan kepada prestasi perbankan di
Malaysia. Dalam menghadapi persekitaran perniagaan global hari ini, Institusi
kewangan harus memberi keutamaan untuk mengekalkan kelebihan daya saing
mereka. Kelebihan daya saing yang maksimum adalah salah satu elemen untuk
mengekalkan objektif prestasi institusi perbankan sejajar dengan misi dan visi
penubuhan institisunya (Barnes 2008) dan ia merupakan satu keperluan untuk
mengekalkan kelebihan persaingan juga wujud di kalangan institusi kewangan,
terutamanya dalam sektor perbankan. Justeru, menurut (Ahmad & Hassan 2007)
disebabkan isu — isu inovasi dalam instrumen produk kewangan dan perkembangan
baru dalam pasaran antarabangsa dan tiada jaminan untuk bertahan mahupun
terselamat dalam industri perbankan dari mana - mana bank jika berlakunya krisis
ekonomi. Oleh yang demikian, isu ini merupakan perkara yang perlu diberi
perhatian oleh pihak pengurusan bank bagi mengukuhkan prestasi institusi
kewangan dalam masing — masing pasaran. Sehubungan dengan itu, pengkaji ini
telah mengkaji untuk mengetahui faktor yang mempengaruhi prestasi industri
perbankan di Malaysia.

Kajian yang dijalankan ini mempunyai beberapa objektif yang tertentu,

antaranya:

i. Untuk mengenalpasti faktor yang dipengaruhi diantara pinjaman tidak
berbayar (NPL) terhadap prestasi institusi perbankan.

ii. Untuk mengenalpasti faktor yang dipengaruhi di antara modal terhadap
prestasi institusi perbankan.

iii. Untuk mengenalpasti mengenalpasti faktor yang dipengaruhi diantara
saiz institusi perbankan terhadap prestasi institusi perbankan

KAJIAN LITERATUR
Pembolehubah Bersandar

Pelaksanakan prestasi yang kukuh menjadi peranan yang penting kepada perantara
kewangan seperti bank. Sumber utama dana melalui pembiayaan bagi industri
perniagaan tempatan adalah industri perbankan Malaysia. Oleh itu, institusi
perbankan juga berusaha untuk melestarikan keadaan semasa dengan mengikuti
segala perubah yang berlaku serta perkembangan baru dan bertambah baik dari hari
demi hari.(Rozzani & Rahman, 2013)

Kesinambungan dari perkara itu, sektor perbankan sering memberi impak
kepada pertumbuhan ekonomi, oleh itu, penilaian prestasi institusi kewangan sangat
penting untuk dilaksanakan ke atas sektor perbankan. Pelbagai kaedah yang
digunakan untuk menganalisis prestasi perbankan. Antara kaedah popular yang
digunakan ialah analisis CAMEL, yang dibangunkan pada tahun 1970-an di
Amerika Syarikat iaitu sistem penilaian CAMEL dibuat berdasarkan kepada
penilaian ke atas lima elemen penting dalam operasi institusi kewangan iaitu
berkaitan kecukupan modal (capital), kualiti aset (asset), kualiti pengurusan
(management), perolehan (earnings), dan kecairan (liquidity).(Daud, 2013)

Pulangan Keatas Aset

Pulangan keatas aset (ROA) digunakan sebagai kayu pengukur, untuk menilai
prestasi institusi perbankan. Pulangan keatas aset (ROA) ini untuk mengukur tahap
kecekapan dalam penjualan produk dan perkhidmatan oleh pihak bank supaya dapat
menghasilkan pulangan yang tinggi melalui sejumlah aset yang dimiliki oleh
mereka. Menurut Riyanto, (2001) pulangan keatas aset (ROA) yang lebih tinggi
menunjukkan prestasi syarikat yang lebih baik, kerana kadar pulangan pelaburan
yang lebih tinggi.

Selain itu, semakin tinggi nisbah ini dari purata industri, semakin baik
prestasi bank kerana ini menunjukkan peningkatan dalam keuntungan bank kerana
pulangan yang tinggi hasil daripada kecekapan penjualan produk dan perkhidmatan
perbankan.Seterusnya, dengan pulangan keatas aset (ROA) ini juga akan
menyebabkan industri perbankkan ini akan lebih meyakinkan pelanggan untuk
menggunakan produk dan perkhidmatan yang ditawarkan oleh pihak bank. Pelabur
lebih ingin melabur kepada syarikat yang mempunyai pulangan keatas aset (ROA)
yang lebih tinggi, kerana sebagai pelabur mestilah memilih pulangan keatas aset
(ROA) yang mampu menghasilkan keuntungan korporat yang tinggi (Ang, 2001).
Pulangan ke atas aset (ROA), adalah nisbah kewangan yang digunakan untuk
mengukur sejauh mana aset yang digunakan bagi menjana keuntungan yang
dimiliki. Berikut jadual 2.3.1 adalah formula :

Return On Asset : Net Profit After Tax * 100
Total Asset

Jadual 2.3.1 Formula pulangan keatas aset

Oleh yang demikian berdasarkan sorotan kajian lepas yang telah dinyatakan
sebelum ini, pengkaji menggunakan pembolehubah pulangan atas aset ini sebagai

pembolehubah bersandar kajian ini bagi mengenalpasti faktor yang mempengaruhi
prestasi kewangan perbankan di Malaysia.

Pembolehubah Tidak Bersandar
Saiz Bank

Berdasarkan teori skala ekonomi, menyatakan saiz sesebuah institusi perbankan
yang lebih besar akan menggalakkan kedudukan kewangan institusi perbankan
yang kukuh dan lebih baik. Ini kerana dengan wujudnya saiz institusi perbankan
yang besar ianya akan mendorong bank-bank besar kelihatan memanfaatkan skala
ekonomi dalam meminumkan kos operasi,pengurusan dan sebagainya dalam
menyediakan perkhidmatan yang terbaik kepada pendepositnya (Bashir 1999;
QFinance 2010 ; Kata 2012). Tambahanya dengan memiliki sumber yang lebih
banyak, bank-bank besar dapat menggalakkan peningkatan dalam prestasi dengan
menggerakkan lebih banyak dana untuk menghasilkan pulangan yang lebih tinggi
bagi pendeposit dan pemegang ekuiti mereka. (Rozzani & Rahman, 2013)

Menurut (Scholtens & van Wensveen 2003) pengumpulan dana yang
maksimum membolehkan bank bertindak dalam skala skala ekonomi dan
membenarkan kepelbagaian,dengan itu membolehkan bank-bank besar untuk
memperoleh teknologi dan mengintegrasikan teknologi ke dalam operasi mereka.
Penggunaan teknologi kemudian mencetuskan penyediaan maklumat masa nyata
mengenai data makroekonomi dan kewangan, data mengenai kualiti dan aktiviti
peserta pasaran.

Berger, Hunter dan Timme (1993), telah bersetuju menyatakan terdapat

hubungan secara lansung diantara saiz bank dan prestasi institusi perbankan . Oleh
yang demikian, pengkaji akan mengunakan data jumlah aset institusi perbankan
sebagai pengumpulan data saiz bank. Ini juga di sokong melalui kajian Bashir
(1999), Milbourn, Boot and Thakor (1999), Gjirja (2003), Hassan (2005), Rossi et
al. (2005), Altunbas et al. (2007) and ElI Moussawi and Obeid (2011) yang
mengunakan jumlah aset mewakili institusi perbankan. Walaubagaimanapun,
terdapat pengkaji seperti Fadzlan Sufian dan Mohamad Akhbar Noor Mohamad
Noor (2009), hasilnya pengkaji mendapati kecekapan teknikal secara siginfikan
berhubung positif dengan saiz institusi perbankan.
Namun begitu, terdapat juga pengkaji seperti (Isshaq dan Bopkin, 2009 dan Naveed
Ahmed et. al., 2011), menyatakan saiz tidak mempengaruhi prestasi perbankan
kerana tidak semua bank — bank besar boleh mengoptimumkan atau
meminimumkan pengurusan atau kos operasinya.

Pinjaman Tidak Berbayar (NPL)
Pinjaman tidak berbayar (NPL), adalah pinjaman yang secara lalai atau hampir

tidak dapat di bayar kembali oleh pemimjam. (Louzis, Vouldis, & Metaxas, 2012)
mendapati bahawa faktor makroekonomi, seperti kadar pertumbuhan KDNK , kadar

pengangguran, kadar pinjaman dan hutang awam sangat memberi kesan kepada
tahap Pinjaman tidak berbayar (NPL).

Rinaldi dan Sanchis-Arellano (2006) menganalisis NPL isi rumah memberikan
bukti empirikal bahawa prestasi perbankan, pendapatan boleh guna, pengangguran
dan keadaan kewangan merupakan faktor — faktor yang sangat mempengaruhi tahap
NPL sesebuah bank.

Berge dan Boye (2007) mendapati bahawa pinjaman masalah sangat sensitif
terhadap kadar faedah sebenar dan pengangguran untuk sistem perbankan Norway
sepanjang tempoh 1993-2005. Selain daripada itu, Boss, M., Fenz, G., Pann, J.,
Puhr, C., Schneider, M., Ubl, E., (2009) mengkaji gandingan risiko kredit sektor
korporat utama Austria dengan kitaran perniagaan untuk mengenalpasti punca-
punca lain yang boleh mempengaruhi NPL sesebuah institusi kewangan

Non-Performing Loan = Non- Performing Loan * 100

Total Advances

Jadual 2.4.2 Formula pinjaman tidak berbayar

Namun demikan kajian turut disokong oleh Sufian dan Razali (2008) pinjaman
tidak berbayar kepada jumlah pendahuluan signifikan dengan pulangan keatas aset
(ROA). Selain itu menurut Sufian dan Razali (2008) pinjaman tidak berbayar (NPL)
ini merupakan sesuatu perkara yang sensitif terhadap pulangan keatas aset (ROA).
Berdasarkan teori pelaburan institusi kewangan sentiasa menghadapi risiko yang
tinggi, kerana sentiasa menyediakan pinjaman kepada pelanggan. Ini menunjukkan
bank membuat pelaburan dan akan menjamin keuntungan yang akan datang.

NISBAH MODAL

Modal bank menunjukkan kemampuan bank menyerap kerugian yang tidak
dijangka  dan terus beroperasi menurut Shamsudin Ismail (2009). Nisbah
kecukupan modal boleh diukur menggunakan nisbah modal. la akan memberi kesan
keatas keupayaan sesebuah bank untuk menyerap kerugian yang tidak dijangka.
Nisbah ini dikatakan berhubungan positif dengan kedudukan kewangan bank yang
baik dan berhubungan negatif terhadap kerugian yang mungkin berlaku.

Menurut (Daud, 2013) hasil kajiannya menunjukkan bank asing mendapat
nisbah yang lebih tinggi berbanding bank domestik. Manakala bank Islam asing
mencatatkan nisbah tertinggi kerana perbezaan antara jumlah modal dan aset yang
dimiliki adalah kecil. Walaubagaimanapun bank Islam domestik pula mencatatkan
nisbah. Berdasarkan kesemua kajian lepas yang telah dinyatakan mendapati

beberapa faktor institusi perbankan yang terpilih telah mempengaruhi
pembolehubah bersandar dalam kajian para pengkaji masing-masing. Ini menepati
kajian yang sedang dilaksanakan dalam mengenal pasti sama ada faktor-faktor yang
mempengaruhi prestasi perbankan terpilih iaitu pinjaman tidak berbayar (NPL), saiz
industri perbankan (SAIZ) dan nisbah modal (CAPITAL) sama ada ianya signifikan
mahupun tidak terhadap pulangan ke atas aset (ROA) di dalam institusi perbankan
di Malaysia.

METODOLOGI
Pendekatan Kajian

Pendekatan kajian kuantitatif digunakan dalam kajian ini kerana kajian ini juga
memerlukan data berbentuk angka.Justeru, kajian ini merupakan kajian berbentuk
kajian eksperimen. Kajian ini dikategorikan sebagai kajian eksperimen adalah
kerana kajian ini melibatkan pengkaji mengkaji kesan diantara pembolehubah
bersandar dan tidak pembolehubah tidak bersandar. Kajian eksperimen adalah
kajian yang mengkaji regresi atau hubungan diantara sebab dan kesan diantara
pemboleh ubah bersandar dan pemboleh ubah tidak bersandar.lanya sejajar dengan
objektif kajian ini yang ingin mengenalpasti faktor yang mempengaruhi prestasi
institusi perbankan.Tambahan,kajian ini dilakukan menggunakan data sekunder atau
lebih dikenali data panel yang kini popular dalam bidang kewangan. lanya
diperolehi daripada laporan kewangan tahun berakhir bagi sepuluh bank yang
beroperasi di Malaysia. Data ini juga bersifat siri masa timeseries atau longitudinal
kerana menggunakan data panel selama 10 tahun kebelakang dari dari tahun 2007
hingga 2016.

Persampelan Kajian

Kajian dilakukan untuk menilai prestasi kewangan perbankan di Malaysia yang
terdiri daripada bank domestik dan juga bank asing. Sebanyak dua buah bank dikaji
yang terdiri daripada dua buah bank domestik. Daripada dua buah bank domestik, ia
dipecahkan lagi kepada bank konvensional dan bank Islam. Bank tersebut terdiri
daripada Malayan Banking pemilihan kesemua bank ini penting untuk mengetahui
prestasi perbankan di Malaysia secara keseluruhan.

Persamaan Pembolehubah

ROA, = aNPL,, + aSAIZ,; + aCAPITAL,;

Error! Reference source not found. = Pulang atas aset

Error! Reference source not found. = Pinjaman Tidak Berbayar (NPL)
Error! Reference source not found. = Saiz Institusi Perbankan

Error! Reference source not found. = Nisbah Modal

DAPATAN KAJIAN

Berdasarkan hasil dapatan analisis menggunakan kaedah regresi berganda,
pembolehubah pinjaman tidak berbayar (NPL), saiz institusi perbankan dan nisbah
modal dilihat merupakan faktor yang mempengaruhi pulangan ke atas aset (ROA).
Dalam erti kata lain, pembolehubah pinjaman tidak berbayar (NPL), saiz institusi
perbankan dan nisbah modal adalah signifikan dengan pulangan ke atas aset (ROA).

Pinjaman tidak

berbayar (NPL)
Pulangan keatas
Saiz institusi aset (ROA)
perbankan
Nisbah Modal
KESIMPULAN

Pelaksanakan prestasi yang kukuh akan menjadi peranan yang penting kepada
perantara kewangan seperti bank untuk menjana pendapatan yang maksimum.Oleh
yang demikian, kajian ini telah membuktikan antara unsur-unsur yang memberi
kesan kepada prestasi bank adalah faktor pinjaman tidak berbayar, saiz sesebuah
institusi perbankan dan nisbah modal. Tambahan, prestasi industri perbankan
memainkan peranan penting ini kerana aktiviti — aktiviti yang dilakukan oleh pihak
bank akan memberi kesan terhadap perkembangan ekonomi sesebuah negara.
Justeru, kajian penyelidikan terhadap skop industri perbankan perlu dipeluaskan
bagi tujuan memperoleh input - input prestasi industri perbankan yang maksimum.

